
АННОТАЦИЯ 

Ўрта Осиё этнографиясини тадқиқ этаган кўплаб олимларни биламиз. 

Н.А.Кисляков ҳам Ўрта Осиё, хусусан, Тожикистон этнографияси ривожига 

беқиёс ҳисса қўшган олимллардан биридир. Ушбу мақолада Н.А.Кисляков 

томонидан олиб борилган дала тадқиқотлари ва қимматли ёзма материаллар 

асосида Жанубий Тожикистон этник тарихи ва этногенези билан боғлиқ 

маълумотлар келтириб ўтилган. 

ABSTRACT 

We know many scholars who have studied the ethnography of Central Asia. NA 

Kislyakov is also one of the scientists who made an invaluable contribution to the 

development of ethnography in Central Asia, in particular, Tajikistan. This article 

provides information on the ethnic history and ethnogenesis of Southern Tajikistan on 

the basis of field research and valuable written materials conducted by NA Kislyakov. 

Keywords: Kislyakov NA, patriarchal family, small family, mountain tajiks, 

Qorategin, Darvoz. 

 

КИРИШ 

Н.A.Кисляков иқтидорли муҳаррирлардан бири бўлиб, “Қоратегин ва 

Дарваз тожиклари” номли уч жилдли асарнинг нашр этилишида муҳаррирлик 

қилган. У этнографик жиҳатдан қимматли маълумотларни ўзида жамлаган 

“Қоратегин тарихидан очерклар” номли биринчи монографиясини ҳам ўзи 

тайёрлаган. Урушдан кейинги йилларда Н.A.Кисляков чорак асрдан кўпроқ 

вақтини дала тадқиқотлари ва Шарқий Бухоро ҳудудларидаги этник 

муносабатларни тадқиқ этишга бағишлади. Шу билан бирга Тожикистон ССР 

Фанлар академиясининг Aрхеология ва этнография тарихи институтида ишлада 

ва бир қанча экспедицияларда иштирок этди.  

 

АСОСИЙ ҚИСМ 

Хоразм археологик-этнографик экспедицияси билан бир даврда 1957 йилда 

Н.А.Кисляков раҳбарлигида Ўрта Осиё этнографик экспедицияси ўз фаолиятини 

олиб боради. Ушбу экспедиция фаолияти маҳсули сифатида 1969 йил 

Н.А.Кисляковнинг фундаментал асари чоп этилади[1]. Олим ушбу асарда 

“патриархал оила” (“катта оила”) милоддан минг йиллар илгари шаклланган, 

унинг гуллаб яшнаган даври эрамизнинг дастлабки асрларига тўғри келади, 

сўнгра уни оиланинг янги шакли –кичик оила сиқиб чиқара бошлаган. Бундай 

ўрин алмашув шаҳарларда ва умумий ривожланган райёнларда эрамизнинг 

дастлабки минг йилликлари ўртадарида, кўчманчи ҳудудларда эса X-XII асрларда 

содир бўлган. Бироқ иқтисодий жиҳатдан қийин жойларда патриархал оиланинг 

парчаланиш жараёни XIX аср охирлари –XX аср бошларига қадар чўзилиб келган. 

Йирик олим С.П.Толстов милоднинг бошларида Хоразмда катта патриархал 

оилалар жамоаси пайдо бўлганлигини қайд этган бўлса-да[2], Н.А.Кисляков, 

эҳтимол, бундай оилалар олдинроқ ҳам пайдо бўлгандир, бироқ ушбу масала 

бўйича бизнинг қўлимизда ҳеч қандай далил мавжуд эмас деган фикрни илгари 

суради[3]. 

“Ўрта Осиё этнографик атласи” ни тайёрлаш учун қўшимча материаллар, 

шунингдек, “Жаҳон халқлари” тўплами учун Марказий Осиё ва Қозоғистон 

халқлари ҳақида қимматли маълумотлар тўплаган. 

Жанубий Тожикистон этник тарихи ва этногенези Н.А.Кисляков 

тадқиқотларида алоҳида ўрин эгаллайди. Унга бир қанча олимлар ушбу ҳудуд 

ҳақида ўз асарлари ва мақолаларида маълумотлар келтирган бўлсаларда, алоҳида 

тадқиқотлар билан исботланмаган эди. Масалан, В.Ф.Ошанин, тожиклар 

қирғизларни Сурхоб водийсига ҳайдаб чиқарганлигини ҳақида маълумотлар 

келтиради, бу еса Н.A.Кисляковнинг кўплаб тоғли тожиклар орасида юриб, ХХ 

аср бошларида сипоҳилик қилган ёҳуд жангарилик қилиб юрган “баҳодирлар” 

билан суҳбатлашиш натижасида тўплаган дала тадқиқот материалларида ўз 

тасдиғини топди[4].  

Н.А.Кисляков Қоратегин ва Дарвоз тарихини ўрганишни ХХ аср 30-

йилларида Сангвор, Вахиё-Боло, Хазрати-Бурх, Дарбог, Лоджрик, Ҳалкарф, Ҳаит, 

Ҳисорак ва бошқа қишлоқлардаги ёши катта қариялар сўзларини эшитишдан 

бошлаган. Н.А.Кисляков Қоратегин беклиги тарихи ва этнографиясига оид 

қимматли материалларни Зайниддин Омон сўзларидан, шунингдек, Давлатбек 

Раҳим (68 ёш, Бедак қишлоғи), Давлатманд Раҳим ( 71 ёш, Бедак қишлоғи), Саид 

Хўжа Амин, Малик Одина ( 71 ёш, Шинглич қишлоғи), Нодир Толиб ( 67 ёш, 

Ҳаит қишлоғи) ва 17-20 дан ортиқ ёши 90 лардан кариялардан тўплаган. Сўнги 

Қоратегин беклари ҳақида маълумотларни Шокир бой Қосим (92 ёш, Гарм 

шаҳри), Сайфиддин Бадал ( 95 ёш, Ҳаит қишлоғи), Азим Хол (83 ёш, Ҳалкарф 

қишлоғи) Юнус Ражаб (81 ёш, Пасти-Яхак қишлоғи) ва бошқалар сўзлари билан 

қайд этади[5]. 

Ўша пайтда Қоратегин тарихи ва этнографиясига бағишланган ёзма 

манбаларга келсак, ХХ асрнинг 30-йиллари жуда чекланган бўлиб ва улар 

географик ёки статистик ва иқтисодий тавсифга эга эди, холос. Улардан Николай 

Aндреевич К.A.Aбрамовнинг “Қоратегинда ер эгалиги муносабатлари”, 

Г.A.Aрандаренконинг “Қоратегин”[6] каби мақолаларидан ўз тадқиқотида 

фойдаланган. Бундан ташқари, A.Е.Снесаревнинг “Шарқий Бухоро”[7] 

китобининг муҳим қисми (ХХ аср бошлари), шунингдек, A.П.Федченконинг 

“Қўқон хонлигида” (1871), В.Ф.Ошаниннинг “Дарвоз ва Қоратегин”[8] ва 

Василевнинг “Қоратегиннинг қисқача статистик тавсифи”[9] асари, Қоратегин 

ҳақидаги материалларнинг қисқача мазмуни келтирилган (тўлиқ емас) академик 

В.В.Бартолднинг “Ислом энциклопедияси” мақоласига мурожаат қилган. 

Н.A.Кисляков Қоратегин ва Дарвоз ҳақида дастлабки маълумотларни 1820 

йилда Бухорога ташриф буюрган Россия элчихонаси аъзоси Мейендорф 

кундаликларидан топади[10]. Мейендорф Қоратегин ва Дарвозни тоғли ҳудуд 

сифатида кўрсатиб, уларнинг аҳолиси мусулмонлар эмас, балки кофирлар 

эканлигини айтади. Унинг сўзларига кўра, Қоратегин кофирлари унчалик 

шафқатсиз эмаслар, ҳақиқий кофирлар Қалайи-Хумбда яшайдилар[11].  

A.A.Бобринский тўпланган материаллари асосида Н.A.Кисляков ўз 

асарларида ушбу минтақанинг ибтидоий маҳаллий аҳолиси ҳақидаги афсоналарни 

икки гуруҳига ишора қилади. A.A.Бобринский сиёҳпуш деб номланган одамлар 

ҳақидаги афсоналарга таянади, улар маҳаллий афсоналарга кўра, ҳеч қачон 

Шўғнон ва Рушонга бўйсунмаган. Сурхоб водийсида, Олой водийсининг пастки 

қисмида қийинчиликлар билан ҳаёт кечирганликлари ҳақидаги афсоналар 

сақланиб қолган. Қоратегин аҳолиси афсоналарига кўра, қийинчиликлар пайтида 

тоғларда анча зичроқ жойлашишган, эски суғориш иншоотлари излари, илгари 

ишлов берилган ерларнинг излари - буларнинг ҳаммаси катта машаққатлар билан 

эришилганлигидан дарак беради. A.A.Бобринский тўплаган материаллардан 

кўриниб турибдики, Қоратегин қирғизлари, ўзаро сув масаласида 

жанжаллашганда, одатда: “Aриқ сеники эмас, уни сен қурган эмассан, балки 

қийинчиликлар натижасида вужудга келган”[12] –деган гаплар кўп бора 

ишлатишган. A.A.Бобрискийнинг сўзларига кўра, бу иккинчи гуруҳ сихпушилар 

деб аталиб, оловга сиғинувчилар бўлган[13].  

Афсона ва ривоятларни синчиклаб ўрганиб кўрадиган бўлсак, кўплаб 

қизиқарли воқеалар ҳақида маълумотларга эга бўламиз. Хусусан, 7-8 асрдан 

кўпроқ бўлган афсоналарда айтилишича, Шоҳи-Хомуш исмли подшоҳ Ерондан 

Шўғнонга келган. У билан кўплаб мусулмонлар ҳам Жанубий Тожикистон кириб 

келган. Тез орада оловга сиғинувчилар (оташпарастлар) ва мусулмонлар ўртасида 

душманлик кайфияти бошланиб, урушга айланади. Урушларда оташпарастлар ва 

уларнинг шоҳи Ках-Ках мағлубиятга учрайди[14]. Н.A.Кисляков ушбу 

эътиқодларга катта эътибор қаратди, чунки у бу маълумотларни минтақа тарихи 

учун жуда муҳим деб ҳисоблаган. Ушбу афсоналар тоғларда аҳолининг 

жойлашуви ва кўчириш ҳақидаги асрлар давомида содир бўлган саволлар билан 

бевосита боғлиқдир. Н.A.Кисляков афсона ва ривоятларни мавжуд илмий 

материаллар билан таққослаб, тоғларга, асосан ғарбий, жануби-ғарбий ва 

шимоли-ғарбий қисмида жойлашган текисликлардан кўчишлар содир бўлган 

деган хулосага келган.  

A.A.Бобринский тожикларни тоғларга кўчириш ва жойлаштирилиш 

масалаларига катта эътибор берган. Н.A.Кисляковнинг сўзларига кўра, 

A.A.Бобринский Тожикистон тоғларига ва айниқса, Бадахшон йўналишига кўчиб 

келганлар сонини сарҳисоб қилиш билан боғлиқ жуда катта ишларни амалга 

оширган. Н.A.Кисляковнинг материалларига кўра, Тожикистон тоғлари, хусусан, 

Қоратегин, Дарвоз ва Помир минтақалари тоғларида массив ва якка кўчишлар 

кузатилган.  

Юқорида келтирилган маълумотлар шуни кўрсатадики, тоғли тожик 

аҳолиси этник таркиби ва этнографияси ҳали тўлиқ ўрганилмаган қўриқ ердир.  

